
ПЛАН ЗА РЕАЛИЗАЦИЈА НА НАСТАВАТА ВО СОУ “ТАКИ ДАСКАЛО“ БИТОЛА, 

 ВО УЧЕБНАТА 2021/2022 ГОДИНА 

 

 

Во СОУ “Таки Даскало“ - Битола, во учебната 2021/2022 година, воспитно-образовниот 
процес ќе се реализира согласно Календарот за организација и работа на училиштата, 
согласно наставните планови и програми за учебната 2021/2022 година, во училница со 
стандардна големина. 

Наставата во средното образование може да се реализира преку три модели: 
 

1. физичко присуство на учениците во училиште; 
 

2. учење на далечина  
 

3. комбинирање на физичко присуство и учење од далечина во групи 
 
 

СОУ “Таки Даскало“ - Битола, покрај редовната настава за општообразовните предмети, 

ќе организира и настава за стручните предмети – практична настава, во училиште и во 

компанија, учењето преку работа кај работодавач, феријалната практика, ја организираат со 

физичко присуство согласно усвоените Протоколи. 

 
НАСТАВА СО ФИЗИЧКО ПРИСУСТВО НА УЧЕНИЦИТЕ 

 
Доколку епидемиолошката состојба во државата е стабилна, наставата во СОУ “Таки 

Даскало“ – Битола, ќе се одржува со физичко присуство на учениците во училиште со 
почитување на Протоколот за настава со физичко присуство. 

СОУ “Таки Даскало“ - Битола, согласно просторните можности ја организира наставата 
во две смени. 

Наставниците во СОУ “Таки Даскало“ Битола доаѓаат во 7.00 часот за прва смена, 
односно 13.00 часот за втора смена, за да го организираат влегувањето на учениците 
согласно распоредот на училиштето. 

Наставата во СОУ “Таки Даскало“ Битола, започнува за прва смена во 7.30 часот, 
односно во 13.30 часот за втора смена. 

 
Времетраењето на наставниот час е 45 минути. После секој наставен час се користи 

мал одмор во траење од 5 минути и голем одмор во траење до 20 минути. За време на 
големиот одмор кога учениците се во училишниот двор, задолжително се спроведува 
чистење на училниците со вода и сапун/детергент и со дезинфекциско средство кое 
делува на вируси според упатство на производителот и задолжително се проветруваат 
просториите. 

За учениците наставата се реализира со физичко присуство во просториите на 
училиштето, со максимално искористување на просторните и кадровските капацитети во 
училиштето и со задолжителна примена на сите заштитни епидемиолошки мерки утврдени 
во Протоколот за настава со физичко присуство. 

СОУ “Таки Даскало“ Битола води евиденција на дневна основа за присуство на 
наставниците и на учениците. 

СОУ “Таки Даскало“ Битола ќе го прилагоди и усогласи Куќниот ред на училиштето со 
Планот и Протоколот за настава со физичко присуство. 

Исклучок од правилото: 
 

- за учениците кои припаѓаат на ризична група ученици и имаат потврда од матичен 
лекар дека поради својата здравствена состојба не треба да посетуваат настава со 
физичко присуство, наставата ја следат преку учење од далечина. 
Родителот/старателот до училиштето доставува медицинска документација и 
потврда од матичен лекар; 

 
- за учениците кои се позитивни на Ковид 19 или се во самоизолација, наставата може 

да се реализира преку учење од далечина; 
 

 Учениците кои следат настава од далечина се вклучуваат на часот во истото време 
додека наставникот го одржува часот со учениците кои следат настава со физичко 
присуство. 

 
НАСТАВА СО УЧЕЊЕ ОД ДАЛЕЧИНА 

 
Доколку епидемиолошката состојба во државата или во Општина Битола се промени и 

се забележува повторно ширење на вирусот на Ковид 19, Владата по препорака на 
Комисијата за заразни болести, може да донесе одлука наставата, заради заштита на 
здравјето на учениците, за учениците, во СОУ “Таки Даскало“ Битола да се спроведе со 
учење од далечина. 

При настава со учење на далечина, наставниот час трае 35 минути час со 5 минути 
приклучување, а работниот ден на ученикот трае од 3 до 5 саати дневно, во зависност од 
возраста на учениците и одмор од 10 (десет) минути по секој наставен час или активност. 

 
Распоредот на часовите задолжително се објавува на веб-страната на СОУ “Таки 

Даскало“ Битола, на националната платформа и се доставува по електронски пат до 
Државниот просветен инспекторат. 

 
Наставата со учење на далечина, наставниците ја реализираат од училница во СОУ 

“Таки Даскало“ Битола, со користење на националната платформа. 

 
Директорот на СОУ “Таки Даскало“ Битола, се грижи за целосна покриеност со интернет 

конекција во сите училници во училиштето. Во исклучителен случај кога во училиштето 
нема добра интернет конекција и истата не може да се обезбеди, наставникот часовите 
може да ги одржува и од дома, по претходно добиена писмена согласност од страна на 
директорот на училиштето. 

Предметниот наставник на барање на директорот му доставува линк за приклучување 
на електронската интерактивна платформа за учење на далечина за да ја следи работата 
на наставникот во текот на наставниот час. 

При реализацијата на наставата по стручните предмети, како и практичната настава во 
СОУ “Таки Даскало“ Битола, потребно е да се почитуваат практичните совети кои се дел 
од Насоките за реализација на наставата на далечина во стручното образование и обука. 
(http://csoo.edu.mk/izvestuvanje/upatstvo-za-dalechsko-uchenje/). 

 
Начинот на реализацијата на практичната обука/практичното образование (УПР, 

феријалната практика и практичната настава) е опишан во Насоките за реализација на 
практична обука и учење преку работа за време на пандемија предизвикана од 
коронавирусот КОВИД-19 (http://www.csoo.edu.mk/). 

 
Феријалната практика и учењето преку работа кај работодавач ќе се реализира со 

физичко присуство во компанија/ работодавач согласно Упатството за феријална практика 
донесено од страна на Центарот за стручно образование и обука. 

 
Во СОУ “Таки Даскало“ Битола, практичната настава ќе се реализира со физичко 

присуство на учениците во училиштето во кабинети, училишни работилници, лаборатории 
и други посебни простории за оваа намена. 

 
СОУ “Таки Даскало“ Битола, за успешна реализација на феријалната практика и 

практичната настава, ги почитуваат сите безбедносни протоколи, како и Протоколот за 
постапување на средните училишта во кои се реализира стручно образование и обука во 
Република Северна Mакедонија за спроведување на практичната настава со физичко 
присуство на учениците во учебната 2021/2022 година, Општиот Протокол за превентивни 
мерки при реализација на учење преку работа, феријалната практика, практична обука и 
вежби на учениците кај работодавач, како и Протоколите за превентивни мерки при 

http://csoo.edu.mk/izvestuvanje/upatstvo-za-dalechsko-uchenje/)
http://www.csoo.edu.mk/)

реализација на учење преку работа, феријалната практика, практична обука и вежби на 
учениците кај работодавач. 

 
Стручните соработници во СОУ “Таки Даскало“ - Битола или образовните асистенти 

кои обезбедуваат поддршка на учениците со попреченост, продолжуваат со поддршката 
на образовниот процес на учениците во училиштето или во домот на ученикот и треба да 
бидат во постојана комуникација и координација со инклузивниот тим во СОУ “Таки 
Даскало“ Битола и родителите. 

 

Образовниот асистент или стручните соработници од СОУ “Таки Даскало“ Битола, 
начинот на поддршката на образовниот процес на ученикот ја договара во директна 
соработка со родителот/старателот. 

СОУ “Таки Даскало“ Битола асистивната технологија, ја ставаат на располагање на 
учениците кои имаат потреба од неа и во домашни услови. 

Организирањето на наставата преку учење од далечина може да се однесува на 
одреден период (пократок или подолг во зависност од епидемиолошката состојба), па дури 
и доколку состојбата го налага тоа и во текот на целата наставна година. 

 
НАСТАВА СО КОМБИНИРАН МОДЕЛ - со комбинирање на наставата со физичко 
присуство и учење  од далечина во групи 

 
Доколку епидемиолошката состојба во државата или во Општина Битола се промени 

и се забележува повторно ширење на вирусот на Ковид 19, Владата по препорака на 
Комисијата за заразни болести, може да донесе одлука наставата, заради заштита на 
здравјето на учениците, да се спроведе со комбинирање на настава со физичко присуство 
и со учење од далечина во групи. 

Овој модел на настава подразбира дека дел од учениците ја следат наставата со 
физичко присуство, а дел со учење од далечина, односно наставата се реализира со 
делење на одделението на две групи: 

- едната група наставата ќе ја следи со физичко присуство, а втората група преку 
учење од далечина. Групите на ученици по циклуси треба да бидат постојани 
(непроменливи). 

Исклучок од правилото: 
 

- за учениците кои припаѓаат на ризична група ученици и имаат потврда од матичен 
лекар/педијатар дека поради својата здравствена состојба не треба да посетуваат 
настава со физичко присуство, наставата ја следат преку учење од далечина. 
Родителот/старателот до училиштето доставува медицинска документација и 
потврда од матичен лекар 

 
- за учениците кои се позитивни на Ковид 19 или се во самоизолација, наставата може 

да се реализира преку учење од далечина 

 Учениците кои следат настава од далечина се вклучуваат на часот во истото време 
додека наставникот го одржува часот со учениците кои следат настава со физичко 
присуство. 

 
ПОСТАПКА ЗА ОДОБРУВАЊЕ НА НАСТАВА СО ФИЗИЧКО ПРИСУСТВО ЗА 

СРЕДНИТЕ УЧИЛИШТА ВО УСЛОВИ КОГА СЕ ВЛОШУВА ЕПИДЕМИЛОШКАТА 
СОСТОЈБА И НАСТАВАТА СЕ ПРЕФРЛА НА НАСТАВА СО УЧЕЊЕ ОД ДАЛЕЧИНА 

Во услови кога наставата се префрла во настава со учење од далечина СОУ “Таки 
Даскало“ Битола, може да продолжи со настава со физичко присуство за учениците 
доколку има добиено Одлука за истото од Владата на Република Северна Македонија за 
минатата  учебна 2020/2021 година. Оваа одлука училиштето ја доставува до основачот 
и наставата продолжува со физичко присуство. 

 
РЕДОВНОСТ ВО НАСТАВАТА ЗА УЧЕНИЦИТЕ ВО СОУ “ТАКИ ДАСКАЛО“ – 

БИТОЛА КОИ СЛЕДАТ НАСТАВА ОД ДАЛЕЧИНА 

 
Доколку ученикот кој следи настава со учење на далечина не се вклучи на настава 

повеќе од пет дена, наставникот со стручната служба во училиштето ќе реализира посета 
на ученикот во неговиот дом и спроведува разговор со родителот за неопходноста од 
задолжително и редовно следење на наставата. 

 
За извршената посета и разговор со родителот/старателот се составува белешка. 

 
За нередовно присуство на наставата се применуваат педагошките мерки утврдени во 

Законот за основното образование и Законот за средното образование. 
Ученикот кој не можел да биде оценет поради отсуство од најмалку една третина од 

фондот на наставни часови од одредени предмети, има право да полага испит на година 
по предметите по кои не е оценет, согласно Законот за средното образование. 

 

НАДЗОР ЗА ПРИМЕНАТА НА ПЛАНОТ И ПРОТОКОЛИТЕ 

 
Следењето на реализацијата на наставниот процес согласно Планот и Протоколите 

согласно трите модела (со физичко присуство на учениците, комбиниран модел и учење од 
далечина), го врши Државниот просветен инспекторат согласно своите надлежности преку 
редовен и вонреден надзор, а надзор на примената на Протоколите за одржување на 
наставата со физичко присуство и комбиниран модел на настава во учебната 2021/2022 
година вршат Државниот просветен инспекторат и Државниот санитарен инспекторат 
согласно нивните надлежности. 

 
 
01.09.2021       СОУ “Таки Даскало“ – Битола  

        Директор   
  Добре Босилковски 


